Filipe Sheen
Tudunmoo Poli ya ssmes wemu tun
Filipe shecn mu ge

Joga ye mu we ssme we d’a tun we?

Filipe sheen wo egilizi wu mu Poli ya we seme we
tun Masedoni fiige ki ni. Kaso ni wu bi bye Orome
kulo li nina we seme we ka. Egilizii piimu noho Poli
ya shan Eropu fiige ki ni ge, Filipe sheen wo egilizi
we Wu ne pu beeri nizhiime.

Na Poli yaha wu para shuun wuu li na, wu
ni Silasi ni Timote ni, a p’i no Filipe kulo li ni.
Shi wemu wu bi bye wa ni wee ne Yawutuu-i ge,
wee w’a bi nehe, bani Yawutuu nipehemee bi bye
wa we. Filipe kulo li bi bye Orome sheen sorosii
tateengboho.

Ma funno bi ne ma di Filipe sheen wo egilizi wu
keree ce, Kapyegee Kitabu wu wo koogoo 16 wu
kalaa.

We seme we kakana puno
Kashiine, Poli funyo bye wu Filipe sheen wo
egiliziwu n’a daa fee pu shaari pu yakanya yi wuu
na wee mu (Filipe Sheen 4:10-20). Li shuun wuu,
Poli bilogo na waagi wu ne Filipe n’a daa fee pu te
ni. (Filipe Sheen 4:2). Wu funno ki bye w’i pu yeri.

Seme wu kafila nugboyo
Filipe Sheen 1:1-11 Poli ya pu shaari na baraga

taha Kile na. _
Filipe Sheen 1:12-26 Poli ya lowaa lemu ta na

wu yaha kaso wu ni Orome ni ge.

Filipe Sheen 1:27—2:4 Poli ya Filipe sheen yeri
niginre keree na.

Filipe Sheen 2:5-18 Yesu ya wuye tirige tirige-
gana lemu na ge.

Filipe Sheen 2:19-30 Poli labyenii Timote ni Epa-
furoditi keree.

Filipe Sheen 3 Poli ya pu sonmi kapyebyii nigu-
uyo yi keree na.

Filipe Sheen 4 Poli ya pu shaari na yere kan pu
mu sanha.

Poliya fo kan Filipe sheen mu

I Ne Poli ni Timote, wee piimu pu ne Yesu Kirisa
wo kapyebyii ge, wee p’a we seme we tun Kile wo
fefeere sipyii pu beeri mu, piimu beeri pu ne Filipe
kulo li ni Yesu Kirisa wo Kkarineege ki ni ge, ni ne
egilizi wu nahagbaa fee ni pu tegevee pu be.

Wee ya yi shaari: 2Wu To Kile ni wu Kafoo Yesu
Kirisa wuniime tirige yina, p'inanine be kan yimu.

Poliya Kile peeri Filipe kulo li n’a daa fes pu mu

3 Ne bu na funno kon ni yee kaa ni tuun beeri ni,
ne ma Kile shaari. 4 Ne ba da Kile neeri yee mu tuun
beeri ni, ne ma kee nerege ki pye ni fundanga ni.
5> Bani yee ya pye ne tegevee Kile wo Jozaama pu
yere li kapyenee ki na, na co fo ki npo konduun na,
fo na pa no nime na. 6 Ne li ce nakaara baa jo Kile
wemu w’a kii kapyenee nizaarnaa Kii no kon yee ni
ge, wee na ba gori yaha ki na fo na she ki no fa Yesu
Kirisa cabana. 7 L’a yaa ne w’a na fungo shaa lee
shagana li na ni yee beeri kaa ni, bani yee kaa ya
waha ne mu fo xuuni. Na ne yaha kaso wunine na
Kile wo Jozaama pu yogo yu, na pu can wu shee,

yee ya pinne ni ne ni wee labye we na. Wu niime
wu baraga ni Kile ya wee kaa le ne kene ni. 8Kile ye
pyaa wa lee wo sceri na jo yee beeri kaa ya dan ne
ni fo xuuni, ba wee ya dan Yesu Kirisa ni taangana
lemu na we.

9 Kaa lemu na ne Kile neeri yee mu ge, lee li wa
me, jo la I'a faraa yee wo taanneege ki na, yi be
di laje, ni fungongo feere ta xuuni, 10 konho y'i ja
kasaaraa ni kakuurnoo ce shoonri kiye ni. Lee fungo
ni yi na ba bye sipyitiimee, jaagi baa fee, fo na she
no Yesu Kirisa cabana ki na. 11Yi na ba kapyegee
nizaanaa ninehenee pyi Yesu Kirisa baraga ni. Lee
li wa maso1)o, ni peexje teri Kile na.

Poli kaso wu keree

12 Na cebooloo, na funyo ki wa y’i li ce na jo
naa wemu beeri w’a no ne na ge, wee beeri ya pye
kanuyo na she ni Kile wo Jozaama pu ni naha na
can can na. 13 Bani kiiri wu takongo ki pahagbaa
fee pu fara teye yi saya beeri na naha, pu beeri ya
li ce na Kirisa kaa jo wuu na p’a ne po, na ne le
kaso ni. 14 Lee funno ni wu cebooloo n’a daa fee
ninehemee ya Kafoo pye pu tadaya. Ne nale kaso ni,
lee wuunalayafarapulowaalina. Ap’iganhana
Kile Kafila wu yu sipyii pu mu ali pu ya fyagi be we.

15 Ayiwa, sipyii pii kunni wa Kirisa kaa yu ni
nepeen ni beganhara ni. Ga pii be di wa Kirisa wu
kaa yu ni fungonsaana ni. 16 Taanneege funno ni
pee wa kee kapyenee ki pyi, bani p’a li ce na Kile
w’a ne teye, konho ne da Kile Jozaama pu can wu
shee sipyii pu na naha. 17 Ga pusamaa kunni, pee
wa Kirisa kaa yu na ta ne wo kapyernee ki nepeen di
ne puni. Fungonkuuyo yine pumu. P’a giin na pee

balee pyi, nalee li da la fara ne kanhama na kaso
Wu ni.

18 Na ta lee la shishiin di ne kaa ne mu we.
Fungonkuurno ya pye pu mu la, fungonsaana la;
pyegana beeri na I'a pye ge, Kirisa kaa bu ja na
yu na Xo sipyii pu mu, lee ya ne funno taan. Kee
fundanga ke, la di faraa kee na be, 19 bani yee wo
nerege ki fanha ni, ni Yesu Kirisa wo Munaa li wo
dege wu baraga ni, ne li ce jo kee keree kii beeri
na ba bye kanuno na na nuno wolo. 20 Lemu ne
zigee ni na zo wu beeri ni ge, lee 1i wa ne tadana.
Li kunni wa da ba bye na mu shiige kajii bada we.
Lee li wa me na Kirisa pele tuun beeri ni. L'ana gho
la, 'a na yaha la, lee li wa. 21 Bani ne wo korno ki
katiinne puro ki wa me, na taha Kirisa feni. Xu be
di ne ne mu kuduun wa. 22 Ga ne di bu bye sanha
koo puga, ne na ja da kapyenee pyi sanha kiimu
ne ni kuduun ni ge. Wee tuun wu ni, piifeere ni xu
ni, ne ce kabana keke n’a da Io we. 23 Ne fungongo
wa ki shuun wu beeri na. Ne na xu, na she bye ni
Kirisa ni, lee la ki wa ne na, kuduun nigho wu wa
lee ni. 24Ga ne yaa na kori naha kono puga yee wuu
na, lee wo kanoo I'a pele be sanha. 25 Nakaara wa
lee ni we, ne na ba gori kono puga, na tuun wa be
pye yi taan, konho yi da se naha na n’a daa wu nij,
yi fundanga ki be di bele. 26 Lee funno ni, ne ba ba
gurisheyee yiri, lee na ba bye kanuno fo kinigbhoho,
yee na fundanga ta Yesu Kirisa wo karineege ki ni,
Ne wuu na.

27Ga yee kunni p'a naari y'a sahani ni Kirisa wo
Jozaama pu ni. Ne ja she foro yi na la, ne shiin ya
ja she foro yi na-¢ la, konho ne wa nuri na y’an’a
daa wu co ni keye shuun ni, na bye nomee nigin na,

ni fungongo nigin. Y’i yi fanha ki pye nigin, yi da
kapyenee pyi, konho sipyii pu da Kile Jozaama pu
nuri, p’i da Yesu na. 28Yi ganha bu da yi peen pu
yaha pu fyaara lene yi ni lenegana la shishiin na
we. Pee wo kapyegee k’ali shee na pee na ba gyeegi,
yee wo kapyegee ki li shee na yee na ba sho. Kile ni
lee ya foro. 29 N'a ye yu bani Kile ya ta niime kan
wee mu, konho wee di da ye nigin Kirisa na-¢ de!
W’a niime kan wee mu, konho wee di da kanhama
be naa wu mege ki wuu na. 30Y’a tee na na toro, na
yi nuri be sanha na zhaanra ne leni ni Yesu Kirisa
wo peen pu ni. Tee zhaanra te tuugo yee be ya leni
nime!
2

Yiyiye tirige ba Yesu Kirisa ya pye we

1 Ayiwa, lonine bi daa Kirisa ni, samohoro bi daa
wu taanneege Ki ni, kKarineege bi daa Fefeere Munaa
li ni, ninaara ni nubene bi ne, 2 wee tuun wu ni,
yi y1 fungonyo yi pye nigin, y'i be taanneege funr]o
ni, y'i bye ba shen nigin ne we, y'i bye ni fungongo
nigin ni. Lee bu bye, ne zo wu na zii vere can can
na. 3Yi ganha ba kaa la shishiin pyi ni nepeen ni,
kelee yafogoyo we. Ga y’a yiye tirige, yi da sipyii
pusamaa porono yiye na. 4Yi ganha ba keree pyi
yiye pyaa ye wo kuduun kaa na we, ga keree kiimu
wo Kkanoo I'a da bye yi beeri nigin nigin wu na ge,
y’'a kee pyi.

5 Fungongo kemu k’a bi bye Yesu Kirisa mu ge, y'i
zhi kee fungonnuno k’'i bye yi be mu:

6 Wu ne Kile pyegana na,
wu ni Kile ne nigin.

Gaw’iya talee pye
wu toogo tasinne nago kanna
wu wuye taanna ni Kile ni fanha be na we.
7Ga w’a kee beeri yaha wa,
na wuye pye ba bulo ne we.
W’a pa bye sipyiyawyii,
na wuye yaha ba sipyii pusamaa ne we,
8na doroo sipyii torogana na.
W’a wuye tirige,
na Kile nomece co,
fo na she wu pye w’a jé xu ni,
korikoritige ki wo xu wu kunni.
9Lee wuu na Kile ya wu purno yirige fo xuuni,
na mege kan wu mu,
mege kemu k’a pele
meye yi beeri na ge,
10konho Yesu mege bu yiri,
munaa yara beeri li ne fugha we ni ge,
ni nine ke na ge,
ni nine ke nohodaan ge,
yee beeri di nuguro sin y’i wu pele.
11 Sipyii pu beeri di yere li na,
p’idali yu pu noyo ni
na Kafoo wu ne Yesu Kirisa.
Lee na ba nooro taha To Kile na.

N'a daa fzc ya yaa na ni kono ke na ba warao ne we

12 Ayiwa na taanpiinee, y’a na pomee co tuun
beeri ni, tuun wemu ni ne bye yee nine ni ge. Nana
yaha n’a lii nime yi na, y’a la faraa tee nomeecoro
ti na. Y'a yl nuwuuro ti keree ki fiinne ni Kile nii
fyaara ni, y’i da baraga teri wu na! 13 Bani Kile

ye pyaa K'a da yee tege, na yee pye yee ya soo wu
nidaan na, na ja na wu pyi be.

14Lee wuuna, y’ayikeree ki beeri pyi nakaara ni
munu-nmunumo baa, 1>konho y’ija pye feefee, jaagi
ganha bu da yi na we. Y'i bye Kile wo nagoo, tana-
hana ganha bu da yi na ke kono ke wo sipyikuuyo
nanmahara wuu pii te ni we. Yi da ni ni pu te ni ba
woroo ma ni me fugha we ni we. 16 Kile Jozaama
pe pu wa nili sicuumo can wo pu kaan ge, yi da pee
kaa yu pumu. Lee bu bye, yi na ba na nuyo yirige
Kirisa cabana. Lee li da ba li she be sanha na ne wo
kanhama pe, nine wolabye wu ya ta pye kanoo baa
we. 17 Yee ya labye wemu pye Kile mu ge, wee ya
pye yee wo saraga, yee ya da Kile na, lee na yee ya
kee wolo. Ali li nehe yaha nago ne wo shishan pe
pu fara kee saraga ki na, lee kori ne ali pu nehe ne
gbo na fara kee na, ne na funno pinne daan ni yee
ni fo xuuni. 8 Yee be ya yaa yee pu funno taan lee
na, y'i binne funno taan ni ne be ni!

Timote ni Epafuroditi ya labye wemu pye ge

19 Kafoo Yesu bu soo na li koo yaha, jeri tapyege
nin’a da Timote tun zhe wa yi mu. Keree kiimu ki
wayiyiri ge, wu she kee naha cewu pajonamu,lee
na ne be wo fungongo ki teye. 20 Bani sipya watii wa
naha ne mu wemu ya wu funrjo shaa can can na ni
yee keree ni we. 21 Pu samaa beeri wa na pu funyo
shaa ni puye pyaa keree ni. Pu ya pu funyo shaa
ni Yesu Kirisa kaa ni we. 22 Ga yeeye pyaa be ya li
ce na Timote ya wuye she kapyebye nizaama. W’a
wuye kan Kile wo Jozaama pu mu, na kapyenee pyi
ni ne ni ba to ni wu ja ne we. 23 Lee wuu na, ne wo
keree ki na ba yaha kabana kemu na ge, nc ba kee

ce be, wee n’a da dun yi mu. 24 Ne da li na Kafoo wo
saama pu ghooro ni jo I'a da mo nige neye pyaa be
di she yi yiri we.

25 Ga ne li ta jo li na boro na fenhe Epafuroditi
kurugo tun yi mu. Ne ceboro wu ne wii, na noho
pye na kapyebyenii. W’a wu wo fanha ki fara ne
wogo ki na wee na Kile wo Jozaama pu yu. Ne
mago ne yamuyo yemu na ge, wee yee ya tun w’'a
pa yee kan ne mu. 26 Wu funyo bye wu yee beeri
na tovuyo na, bani wu fungongo k’a wuregi na li
kanuno pye wu ceefuuro ti kaa ya no yee na. 27 Can
WU ne wii, w'a sii ya xuuni fo na taxuyo shaa. Ga,
a Kile di nuno paari wu na. Wu ya ta nuno naari
wee ye nigin na we, ga ne be na w’a nuno naari. Lee
be we, ne wo natanhana ki sana bi da bele. 28 Lee
wuu na, n’a da wu tun yi mu tovuyo na, konho y’i
she wu na yi funyo di daan, la di foro naye pyaa be
wo natanhana ki ni. 29 Wu bu no yi na, yi wu nugo
ciri ni fundanga ni Kafoo wuu na. Pii sipyii pii shi
na yee ya yaa na baraga teri. 30 Yee da bi bye naha
ne yiri, kapyenee kiimu yee bi da ja bye ne mu ge,
kee kapyenee ki wuu na w’a wuye kan fo na taxuyo
shaa.

3

Dii sipya di da ja bye sipyitiime Kile paha taan we

1 Ayiwa, nime na cebooloo, y’a fundanga pyi
Kafoo wo karineege ki ni. Ne keree kiimu ka na kan
yimu ge, na kuri na kee ninuroo ka na kan yee mu
sanha, lee ya waha ne mu we, bani lee I'a da yee
mara yaha kozaana ni. 2Y’a yiye kaseri kapyebyii
niguuyo ye na, p’a kolo ba puun ne we. Pee ya giin

na sipya bu cekoonro pye na lee li da ma pye m’a
neriKile wosipya. Canbe we! 3Ween'a daa fee, wee
pu ne Kile wo sipyii puye pyaa pyaa, wee piimu p'a
Kile pele Kile Munaa baraga ni, na wu wo nuyirige
ki taa Yesu Kirisa wo karmssgs ki ni ge. Wee ya ta
sipyii wo kashangaa pye wu tadana we.

4Lee be we, neye pyaa be bida ja jo ne kashangaa
pye na tadarna, jo ne na ja lee pye na pruwuuro ta.
Sipya weke wu da ja jo na wee ya kii keree kii pye
wu tadana na toro ne taan we? 3 Ne cekoonro pye
fo na cazege cana gbharataanri wogo na. Izirayeli
shi shen ne ne, na foro Benzhame wo shi wu ni.
Heburu ye pyaa pyaa ne sii. Farizheen pu ni ne be
ne, pee piimu p’a Kile tudunmoo Musa wo saliya
wu koo naari ge. 6 Ma bu jo luu, lee bye na ni
wee saliya wu wo keree shizhaa na, fo di na naari
na n’a daa fee pu kana. Ma bu jo saliya wu keree
naarigana, sipya wa shishiin bye wemu na ja zo
taha ne na saliya wu keree ki naarigana wuu na
WE.

7 Ga kee keree kiimu beeri ki bye ne na ki wii
kuduun wogoo ge, ne kee beeri ta nime nuro baa
keree Kirisa wuu na. 8 Lee na laha wa, neye pyaa
kii wa yaymuyo ye beeri wii nuno baa woyo le
kagboo le wuu na. Na Kafoo Yesu Kirisa ce, lee noho
ne we. Wee wuu na ne soo na na kene wolo keree
beeri ni, na ganha na keree beeri wii yakokaya
wiime ni, konho di ja Kirisa wo karineege ki ta, 2 di
gori yaha kee karineege ke ni. Na saliya wo koo
naarili paarigana na, pee tiime pe wa lee kaan we.
Ga na da Yesu Kirisa na, pee tiime pe p’a lee kaan.
Ma bu da Kirisa na lee funyo ni Kile da ma jate
sipyitiime. 10 Lemu feni ne ne ge, lee 1i wa me: Na

Kirisa ce; sefeere temu t'a wu ne na yeege xu ni ge,
na tee be shi ce; kanhama pemu w’a soro ge, na
pee be shi ce; na wu xu wu be tuugo shi ce, konho
di binne bye ni wu ni shiizhan. 11 Lee bu bye, na
be na diin ni li ni jo na be na ba ne na foro xu ni.

Nan’adaa wu koo naarti fo na she no wu kuduun
wu na
121.i wa nago kanna ne wa paa fo na she no na

no tafayna xuu ni, na na wo tafere ti kuduun ta-¢ de!
Lee be we. Ga ali ninaa we be ni, ne la le naye ni

na wo tafere ti na, konho di ba ti kuduun ta, bani
lee kaa na Kirisa ya ne sha co. Lemu beeri Kirisa

ya zhaa na mu, ni w’a lemu beeri ghegele yaha na
nahana ge, di da kee beeri pyi. 13Na cebooloo, liwa
ne funno ni nago kanna ne no na wo tafere ti tehene
na, na ti kuduun be ta na xo-¢ de! Ga kaa nigin li
wa ne funno ni. Keree kiimu beeri ki wa ne kadugo
yiri ge, ne na funyo wo kee beeri na, lemu li wa ne
nahagbaana ge, na ganha na na se wu beeri pyi, na
lee shaa. 14Lee wuuna, n’a dalale naye ni, dipaha

tii ni na wo tafere ti ni fo di zhe no ti kuduun wu
na, wee wemu kaa na Kile ya wu yiri Yesu Kirisa

baraga ni ge.

15 Ayiwa, wee piimu beeri p’a fanha ta n’a daa
wu ni ge, ke fungongo ke k’a yaa na pye wee mu,
ga fungongo katii bu da yee mu, Kile ye pyaa na ba
can wu she yee na. 16 Ga Kile ya can wemu she na
Xo wu na ge, wa se naha na lee koo li ni.

17 Na cebooloo, koo lemu ne naari ge, ne funno
ki wa yee be di da lee paari. Piimu beeri pu wa
naari na sahayi ni lee koo li ni ge, yi da pee be
wii, yi da se pee feni! 18 Bani shenpehemee pii wa
wa, Kirisa wo korikoritige ki wo jomo pu wo yere

li ton p’a pen pu mu. Ne yee jo toro yee mu toonii
ninehenee ni, ga na mesuwo w’a kuri na yi yu yi
mu sanha. 19 Pee sipyii pii wo taxogo ki wa gyeegi,
bani yalige nidiige kemu k’a jin pu yaceree ni ge,
p’a kee funyo 1o Kile na. Keree kiimu k’a yaa ki
pye pumu shiige keree ge, a p’i ganha na puye pele
ni kee ni. Pu funzhakeree k’a tiinje ke kono ke wo
yanmuyo ye na. 20 Ga wee kunni, wee wo to puga ki
wa fugba we ni. Wee be di wa wu Shovoo, wu Kafoo
Yesu Kirisa sigee. Fugba we ni w’a da ba yiri na pa.
21 Fanhaxhooro ceepuuro te ti wa wee mu ge, wu
na ba tee neri na pye nivoro, na ti pye nooro wuuro
ba wuye pyaa wuuro ti e We. Sefeere te ti wa wu
mu ge, tee t'a wu pye w’'a ja yanmuyo yi beeri tirige,
na yi yaha wu wo fanha ki nohodaan.

4

Poliya funno shagazaana liwo yere likann’a daa
fee pumu
1 Ayiwa, na cebooloo na taanpiinee. Na funno ki
wa di yi na sanha. Ne wo fundanga ki kanuno ki ne
yere. Yee shiin puwa ne nuro yirige. Na taanniinee
yilaleyiye niy’i gori yaha Kafoo wo karineege ki ni!
2 Na ceboroshaa shuun we: Evodi ni Sentisi ni,
Nne W'a pu neeri na pu be nigin na, p’i gori yaha
shiizhan Kafoo wo karineege ki ni. 3 Mu be, na
kapyebyenii pomee foo, ne w’a ma neeri jo ma na
ceboroshaa shuun wu neeri, konho p’i be nigin
na. Bani pee p’a la le puye ni, na ne tege Kile wo
Jozaama pujo wuna, niKilema, ni na kapyebyenii
pusamaa. Pee wo meye y’a ka Nii Sicuumo pu wo
Seme wu ni.

4Na cebooloo, yee na ne ni Kafoo ni karineege ni,
y’a fundanga pyi tuun beeri ni kee karineege ke ni!
N’a da yi jo daha sanha, yi sii y’a fundanga pyi!
5Y’i zhi sipyii beeri di yi ce ni pubene ni, bani Kafoo
taapanal’a teene. 6Yi ganha ba yi funyo shaa ni kaa
la shishiin ni we; ga yaaga beeri kaa I'a yi ta ge, yi
kee neeri Kile mu! Yi ki kaa neeri yi waha! Yi da
fo kaan wu mu! 7Yi ba lee pyi, Kile wo panine ke
k’a ye sipyil wo fungongo feere ti beeri na ge, kee na
ba yi zoloo pee, ni yi fungonyo yi mara yaha Yesu
Kirisa wo karineege ki ni.

8 Ayiwa, nime na cebooloo, kaa kaa li ne can ge,
peene ya daa kaa lemu beeri ni ge, kaa kaa l'a tii ge,
kaa kaa 1i ne feefee ge, kaa kaa l'a po ge, kaa kaa l'a
dan Kile ni ge, kaa lemu beeri I'a sii pye kacene fo
I’a yaa ni masono ni ge, ne funno ki wa kee keree
kii wo bye funnpo di yi zoloo pu ni. 9 N’a yi taanni
lemu ni, a y’i lemu ta ge, ni y’a lemu logo na o na,
na lemu na di na byi ge, yi be p’a kee shi pyi! Yi ba
lee pyi, Kile we w’a nanine kaan ge, wee na ba bye
ni yi ni.

Poliya Filipe sheen shaari pu bona wu wuu na

10 Ne funno ya taan xuuni, bani yee ya 1i she
sanha na yee wa yi funyo shaa ni ne kaa ni. Kee
fungongo ke bi sii pye yee mu, ga yee bi sanha
pyegana ta ki na we. 11 Li wa nago kanna ne wo
labaara t’a ne pye ne na ye yu we, bani ne bu lemu
beeri ta, I'a cere la, I'a nehe la, ne wa ma funygo taan
lee wuu na, bani ne tee kee beeri na. 12 Na pye
la baa foo, ne lee shi ce, na pye dafoo be, ne lee be
shi ce. Xuu xuu ni ne toro ge, w’a waha wahagana
tuugo beeri na la; ne ta li la, ne shiin ya ta li-i la; ne

yanmuyo nineheye ta la, ne shiin ya yafiin be ta-¢ 1a,
ne tee kee beeri na. 13 Ne jani kii keree kii beeri na
Kirisa baraga ni. Wee w’a fanha kaan ne mu.

14 Lee be na, y’'a kasaana pye, yi ma na tege na
kanhama pu tuun ni. 15 Na cebooloo Filipe sheen,
yeeye pyaayalice na fo tuun weke tehene na ne Kile
wo Jozaama pu kapyernee Ki no kon, ne yiriduun wu
ni Masedoni fiige ki ni ge, ni yee wo n’a daa fee pu
ye be we, egilizii pii shishiin ya pinne ni ne ni, na
ne wo kapyerqee ki kuduun ta, lee kadugo na, na
pu kene yanmuyo taga ne tege we. Yee ye p’a lee
pye. 16 Ali na ne yaha Tesaloniki kulo li ni, yee ya
Nne Mago yanmuyo torogo ne mu toonii nineheree ni.
17Yanmuyo yemu yee ya kan ne mu ge, li wa nago
kanna yee ya ne zhaa we. Le ne zhaa ge, lee li wa
me jo yi wo kapyegee nizaanaa kii ki nehe; Kile na
ba kuduun kan yi mu lee na. 18 Y’a yanmuyo yemu
beeritorogo na mu ge, ne yi beeri ta. Epafuroditi ya
pa yikan ne mu. N’a pye nime la foo, n’a ta nime fo
na doro. Yee yakanya y’a pye ba nudanga saraga
ne We, saraga kemu na Kile ya soo ge, ki kaa be d’a
taan wu ni. 19Ne wo Kile wu be na ba yi wo conromo
keree ki beeri yaa. Bani yanmuyo yi beeri yi ne wu
mu wu nooro wu ni, w’i giin wu yi kan yi mu Yesu
Kirisa wo karineege ki fungo ni.

20 W’a wu To Kile wu soni, wu da wu pele tuun
beeri ni. Amiina.

Poliya fo wemu pye kurogo ki na ge
21 Piimu beeri pu pe fefeere sipyii Yesu Kirisa
wo karineege ki funno ni ge, yi pee beeri shaari.
Cebooloo piimu beeri pu wa naha ni ne ni ge, pee
beeri ya yi shaari. 22 Fefeere sipyii piimu beeri pu



FILIPE SHEEN 4:23 xiv FILIPE SHEEN 4:23

wa naha ge, pee beeri ya yi shaari. N’a daa fee
piimu pu wa kapyernee pyi saannaa nurofoo Sezari
kaban ki ni ge, pee ya pu wo fo waa.

23Kafoo Yesu Kirisa wo niime we wu kori yaha yi
beeri mu.

